
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮০
ইংরাজ-বুয়র যুদ্ধ।



 ইংরাজ-গভর্ণমেণ্ট এই সংবাদ জানিতে পারিয়া, ভবিষ্যৎ অমঙ্গল ভাবিয়া অপরাপর স্থান হইতে কতগুলি সৈন্যকে রাজধানী প্রিটোরিয়ায় আসিয়া উপস্থিত হইতে আদেশ প্রদান করিলেন।

 এই সময় উপনিবেশ সচিব (Colonial Secretary) জর্জ হাডসন্ (George Hudson) এই গোলযোগ মিটাইয়া দিবার মানসে পট্চেফস্ষ্ট্রুম্ (Potchefstroom) নগরে গমন করেন। সেইস্থানে ক্রুগার, ক্রজি প্রভৃতি কতকগুলি বুয়রপ্রধানদিগের সহিত তাঁহার সাক্ষাৎ হয়। কিন্তু, যে কার্যের নিমিত তিনি সেই স্থানে গমন করিয়াছিলেন, তাহাতে কৃতকার্য্য হইতে না পারিয়া, পরিশেষে আপন স্থানে প্রত্যাগমন করেন।

 তিনি প্রত্যাগমন করার পর মহাসভার দিন পরিবর্ত্তিত হইয়া ১৮৮১ খৃষ্টাব্দের ৮ই ডিসেম্বর তারিখ স্থির হয়।

 এই সংবাদ ক্রুগার সেক্রেটারী হাডসনকে ২৯এ নভেম্বর তারিখে পত্রদ্বারা জ্ঞাপন করিয়াছিলেন; ঐ পত্রে আরও লিখিত হইয়াছিল যে, বুয়দিগের সভাসমিতিতে ইংরাজ-গভর্ণমেণ্ট যেন কোনরূপ প্রতিবন্ধকতাচরণ না করেন; যদি করেন, তাহার ফলাফলের নিমিত্ত ক্রুগার দায়ী নহেন।[১]



 প্রিটোরিয়া হইতে ৩৫ মাইল দুরবর্তী পারডিক্রাল (Paarde Kraal) নামক একটা কৃষিক্ষেত্রে ঐ মহাসভার অধিবেশন
	↑ * See letter from Paul Kruger to G. A. Hudson, Colonial Secretary. Dated 29th November of 1880.

				 এই পাতা শেষ সম্পাদিত হয়েছে ১৫:২৮টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

